
Suvasinikrita Shri Hari Stuti

ஸுவாஸிநீக்ரு’தா ஶ்ரீஹரிஸ்துதி:

(வஸந்ததிலகம்)
மந்த³ஸ்மிதம் மது⁴ரபா⁴ஷி முகா²ரவிந்த³ம்
கர்ணாவலம்பி³சலகுண்ட³லஶோபி⁴க³ண்ட³ம் ।
கர்ணாந்ததீ³ர்க⁴நயநம் நயநாபி⁴ராமம்
நித்யம் ஸ்பு²ரேத்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 1॥
ஶ்ரீவத்ஸலாஞ்ச²நலஸத்³ஹ்ரு’த³யாரவிந்த³ம்
லக்ஷ்மீநிவாஸஸத³நம் நவநீததுல்யம் ।
வ்யூட⁴ம் விஶாலமதி⁴கம் ச ஸமுந்நதம் ஹி
நித்யம் ஸ்பு²ரேத்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 2॥
பத்³மாதி³லக்ஷ்மஸுவிராஜிதஹஸ்தபத்³மம்
ரம்யம் ஸுஶோபி⁴ ஸுதராம் ம்ரு’து³லம் ஸுரக்தம் ।
ரக்ஷோக³ணாய ப⁴யத³ம் வரத³ம் நிஜேப்⁴யோ
நித்யம் ஸ்பு²ரேத்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 3॥
ரம்யம் ஸுகோமலதரம் வரநாபி⁴பத்³மம்
நிம்நம் வலித்ரயக³தம் ப்⁴ரமவத்³விஶோபி⁴ ।
பத்³மாஸநஸ்த²வஸநம் ஜநசித்தஹாரி
நித்யம் ஸ்பு²ரேத்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 4॥
வஜ்ராங்குஶாதி³ஶுப⁴சிஹ்நயுதாங்க்⁴ரிபத்³மம்
யோகீ³ந்த்³ரமாநஸமது⁴வ்ரதஸேவ்யமாநம் ।
தாபாபஹம் ஸபதி³ தி³வ்யஸுக²ப்ரதா³யி
நித்யம் ஸ்பு²த்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 5॥
வாக்³தோ³ஷஹச்ச ஸகலாக⁴ஹர: பவித்ர:
காமாக்³நிஶாமநவிதௌ⁴ ச பயோத³துல்ய: ।
மந்த்ர:ஸதை³வ விபு³தை⁴ரபி ரட்யமாநோ
நித்யம் ஸ்பு²ரேத்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 6॥

ஸுவாஸிநீக்ரு’தா ஶ்ரீஹரிஸ்துதி:

து³க்³த⁴ம் ப்ரதே³ஹி விமலேऽதிபு³பு⁴க்ஷவே மே
பு⁴க்தம் மயாலமிதி மேऽஸ்தி ந போ⁴க்துமிச்சா² ।
இத்த²ம் த்வயா த்வபி⁴ஹிதம் ஸுவசோऽநுவேலம்
நித்யம் ஸ்பு²ரேத்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 7॥
சேஷ்டா நிஜாஶ்ரயவதாம் ஸுக²தா:³
வ்யாமோஹதா³அபி ச து³ஷ்டதி⁴யாம் பரேஶ ।
மூர்திஸ்ததை²வ நிகி²லா பரஸௌக்²யதா⁴மந்
நித்யம் ஸ்பு²ரேத்³தி⁴ ஹ்ரு’தி³ மே ஹரிக்ரு’ஷ்ண தேऽத்³தா⁴ ॥ 8॥
இதி ஶ்ரீஸ்வாமிநாராயணபா³பாசரித்ராம்ரு’தஸாக³ரே ப்ரத²மப்ரவாஹே
பஞ்சத்ரிம்ஶத்தமே தரங்கே³ஸுவாஸிநீக்ரு’தா ஶ்ரீஹரிஸ்துதி:ஸம்பூர்ணா ।

